
Հիմք ընդունելով «Բաժնետիրական ընկերությունների մաuին» Հայաuտանի Հանրապետության oրենքի 36-րդ հոդվածը և 68-րդ հոդվածի 7-րդ մաuը և «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը` Հայաստանի Հանրապետության կառավարությունը    ո ր ո շ ու մ     է.
1. Թույլատրել Հայաստանի Հանրապետության էներգետիկ ենթակառուցվածքների և բնական պաշարների նախարարության ենթակայության «Էլեկտրաէներգետիկական համակարգի օպերատոր» փակ բաժնետիրական ընկերությանը (այսուհետ՝ ընկերություն) սեփականության իրավունքով իրեն պատկանող՝ «Տոյոտա Կամրի» մակնիշի 11 450,0 հազ. դրամ  հաշվեկշռային արժեքով (թողարկման տարեթիվը՝ 2016 թվական, շարժիչի համարը՝ 1562439, նույնականացման համարը՝ JTNBF4FK803034513, պետհամարանիշը՝ 347AD61) մարդատար ավտոմեքենայով (այսուհետ՝ գույք) վճարել ընկերության կողմից տեղաբաշխված՝ պետությանը պատկանող համապատասխան թվով հասարակ (սովորական) բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց:
2. Ընկերության կողմից ձեռք բերված բաժնետոմuերի մարման միջոցով`               Հայաuտանի Հանրապետության oրենuդրությամբ uահմանված կարգով` համապատաuխան չափով նվազեցնել ընկերության կանոնադրական կապիտալը: 
3.  Հայաuտանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել «Հայաuտանի Հանրապետության էներգետիկ ենթակառուցվածքների և բնական պաշարների նախարարության աշխատակազմ» պետական կառավարչական հիմնարկին:
4. Սույն որոշման 1-ին կետի համաձայն գույքի առանձնացման ժամանակ հաշվարկվող ավելացված արժեքի հարկը և շահութահարկը վճարել «Հայաuտանի Հանրապետության 2016 թվականի պետական բյուջեի մաuին» Հայաuտանի Հանրապետության oրենքի 9-րդ հոդվածի 9-րդ մաuով uահմանված կարգով:
5. Հայաստանի Հանրապետության էներգետիկ ենթակառուցվածքների և բնական պաշարների նախարարին՝ սույն որոշումն ուժի մեջ մտնելուց հետո Հայաuտանի Հանրապետության  օրենսդրությամբ սահմանված կարգով ապահովել ընկերությունից «Հայաuտանի Հանրապետության էներգետիկ ենթակառուցվածքների և բնական պաշարների նախարարության աշխատակազմ» պետական կառավարչական հիմնարկին սույն որոշման 1-ին կետում նշված գույքի հանձնման-ընդունման աշխատանքների կատարումը:
6. Հայաստանի Հանրապետության էներգետիկ ենթակառուցվածքների և բնական պաշարների նախարարին՝ սույն որոշումն ուժի մեջ մտնելուց հետո Հայաuտանի Հանրապետության  օրենսդրությամբ սահմանված կարգով ապահովել ընկերության կանոնադրական կապիտալի փոփոխումը և դրանով պայմանավորված կանոնադրության փոփոխության պետական գրանցումը: 
    7.  ՀՀ Էներգետիկ ենթակառուցվածքների և բնական պաշարների նախարարության աշխատակազմ պետական կառավարչական հիմնարկին ամրացված «ԳԱԶ 31105» մակնիշի 5,700.0 հազ. դրամ  սկզբնական և 0 դրամ հաշվեկշռային արժեքներով (թողարկման տարեթիվը՝ 2006 թվական, շարժիչի համարը՝ 33013448, նույնականացման համարը՝ XTH31100030547872, պետհամարանիշը՝ 011LL55) տրանսպորտային միջոցը հետ վերցնել և ամրացնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին՝ հետագայում օտարելու նպատակով:
   8. ՀՀ Էներգետիկ ենթակառուցվածքների և բնական պաշարների նախարարին՝ սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ Հայաստանի Հանրապետության օրենսդրությամբ սահմանված կարգով ապահովել սույն որոշման 8-րդ կետում նշված տրանսպորտային միջոցի հանձնման-ընդունման աշխատանքների կատարումը:
   9. Սահմանել, որ 
1) սույն որոշման 7-րդ կետում նշված տրանսպորտային միջոցի՝ հաշվառումից հանելու հետ կապված ծախսերը ենթակա են իրականացման ՀՀ Էներգետիկ ենթակառուցվածքների և բնական պաշարների նախարարության միջոցների հաշվին,
2) սույն որոշման 3-րդ և 5-րդ կետերում նշված՝ գործարքներից բխող գույքային իրավունքների պետական գրանցման, ինչպես նաև 6-րդ կետում նշված՝ ընկերության կանոնադրության փոփոխությունն իրականացնելիս առաջացող գրանցման ծախսերը ենթակա են իրականացման ընկերության միջոցների հաշվին:

ՀԻՄՆԱՎՈՐՈՒՄ

«Էլեկտրաէներգետիկական համակարգի օպերատոր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի վերաբերյալ


	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության սույն որոշման նախագծով «Էլեկտրաէներգետիկական համակարգի օպերատոր» ՓԲԸ-ի (վերջինս 100% պետական բաժնեմասով ընկերություն է) սեփականությունը հանդիսացող՝                    «Տոյոտա Կամրի» մակնիշի 11 450,0  հազ. դրամ հաշվեկշռային արժեք ունեցող՝ մարդատար ավտոմեքենան (այսուհետև՝ գույք) օտարվում է Հայաստանի Հանրապետությանը, որի դիմաց վերջինս համապատասխան թվով հասարակ (սովորական) բաժնետոմսերով կվճարի ձեռք բերվող գույքի արժեքը և այդ չափով կնվազեցվի ընկերության կանոնադրական կապիտալում պետական բաժնեմասը:
Որոշման նախագծի 1-ին կետով Հայաստանի Հանրապետության սեփականությանն անցնող գույքը ամրացվում է «ՀՀ էներգետիկ ենթակառուցվածքների և բնական պաշարների նախարարության աշխատակազմ» ՊԿՀ-ին, իսկ 8-րդ կետով ՀՀ Էներգետիկ ենթակառուցվածքների և բնական պաշարների նախարարությանն ամրացված «ԳԱԶ 31105» մակնիշի 5.700.000 հազ. դրամ  սկզբնական և 0 դրամ հաշվեկշռային արժեքներով տրանսպորտային միջոցը հետագայում օտարման նպատակով ամրացվում է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին:

	2.
	Կարգավորման նպատակը և բնույթը

	
	<<ՀՀ էներգետիկ ենթակառուցվածքների և բնական պաշարների նախարարության աշխատակազմ>> պետական կառավարչական հիմնարկին գույքի ամրացումն է և վերջինիս ամրացված մեկ այլ օտարման ենթակա  գույքը <<ՀՀ կառավարությանն առընթեր պետակն գույքի կառավարման վարչությանն>> ամրացնելը: Նախագծի ներկայացման արդյունքում ՀՀ կառավարության 17.02.2005թ. թիվ 194-Ն  որոշմամբ հաստատված ՀՀ  պետական մարմինների ծառայողական ավտոմեքենաների սահմանաքանակը ՀՀ էներգետիկ ենթակառութվածքների և բնական պաշարների նախարարության կողմից չի գերազանցվում:


	3.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ էներգետիկայի և բնական պաշարների նախարարության աշխատակազմ: 

	4.
	Ակնկալվող արդյունքը

	
	       Հայաստանի Հանրապետությանը օտարվող գույքի արժեքի չափով «Էլեկտրաէներգետիկական համակարգի օպերատոր» ՓԲԸ-ի կանոնադրական կապիտալը նվազեցվում է, և այդ գույքով ապահովում ՀՀ էներգետիկ ենթակառուցվածքների և բնական պաշարների նախարարության կարիքները :





ԱՄՓՈՓԱԹԵՐԹ
« Էլեկտրաէներգետիկական համակարգի օպերատոր» փակ բաժնետիրական ընկերության կանոնադրական  կապիտալը  նվազեցնելու  եվ  գույք  ամրացնելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	
Առաջարկության բովանդակությունը
	
Եզրակացություն
	
Կատարված փոփոխությունը

	
	1
	2
	3
	4

	1. 

	ՀՀ  Ֆինանսների        նախարարություն

	Քննության առնելով ««Էլեկտրաէներգետիկական համակարգի օպերատոր» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին» ՀՀ կառավարության որոշման նախագիծը (այսուհետ` Նախագիծ) հայտնում ենք, որ վերջինիս վերաբերյալ առաջարկություններ չունենք:
Միաժամանակ տեղեկացնում ենք, որ ՀՀ էներգետիկ ենթակառուցվածքների և բնական պաշարների նախարարության համար հաստատված ծառայողական ավտոմեքենաների սահմանաքանակին համապատասխան թվով ծառայողական ավտոմեքենաներն առկա են: Այդ կապակցությամբ առաջարկում ենք Նախագծով նախատեսված ավտոմեքենան նախարարությանը ամրացնելուց հետո նախարարության սահմանաքանակից ավել ավտոմեքենաները օրենսդրությամբ սահմանված կարգով օտարել:

	 




























Ընդունելի է
	 




























Առաջարկությունը հաշվի կառնվի

	2. 
	ՀՀ  ԿԱ Պետական գույքի կառավարման Վարչություն
16.11.2016թ.  № 01/14.24/5976-16
	       «Հայաստանի Հանրապետության 2016 թվականի պետական բյուջեի մասին» ՀՀ օրենքի 9-րդ հոդվածի 9-րդ մասը սահմանում է, որ պետական մասնակցությամբ առևտրային կազմակերպությունների (այսուհետ սույն կետում` մատակարարի) կանոնադրական կապիտալում պետական մասնակցության նվազեցման ճանապարհով ակտիվների կազմից կառավարության որոշումների հիման վրա գույքն առանձնացնելիս գույքն ստացող պետական կառավարչական հիմնարկը պարտավոր է տվյալ մատակարարին վճարել նշված գործարքի շրջանակում վերջինիս ներկայացրած հարկային հաշվում առանձնացված ավելացված արժեքի հարկի գումարը, ինչպես նաև գույքի ավելացված արժեքի հարկը չներառող օտարման արժեքի և հարկային հաշվառմամբ մնացորդային արժեքի դրական տարբերությունից հաշվարկվող և մատակարարի տարեկան գործունեության արդյունքում առաջացող՝ պետական բյուջե վճարման ենթակա շահութահարկի գումարի մեջ ներառվող շահութահարկի գումարը: 
Ելնելով նշվածից, առաջարկում եմ «Հայաստանի Հանրապետության 2016 թվականի պետական բյուջեի մասին» ՀՀ օրենքի 9-րդ հոդվածի 9-րդ մասի համաձայն  Նախագծի 4-րդ կետում նախատեսել նաև գործարքից առաջացող շահութահարկի վճարումը: 

	 










































Ընդունվել է
	










































Փոփոխությունը կատարվել է:

	3. 
	
	     Հաշվի առնելով, որ Նախագծով առաջարկվող տարբերակը ժամանակատար, ծախսատար և աշխատատար գործընթաց է, առաջարկում եմ քննարկել «Էլեկտրաէներգետիկական համակարգի օպերատոր» փակ բաժնետիրական ընկերությանը պատկանող «Տոյոտա Կամրի» մակնիշի ավտոմեքենան «ՀՀ էներգետիկ ենթակառուցվածքների և բնական պաշարների նախարարության աշխատակազմ» պետական կառավարչական հիմնարկին անհատույց կամ մասնակի հատուցմամբ (օրինակ՝ 1000 ՀՀ դրամ) հանձնելու տարբերակը:
	
  

Չի ընդունվել
	
Ներկայացված որոշման նախագծի մեխանիզմով՝ 4-րդ կետի ( հիմք է  ընդունվել ՀՀ վարչապետի 07.11.2006թ. N 099-7078 հանձնարարականը)
փոխհատուցվում է գործարքի արդյունքում առաջացող ԱԱՀ-ն և շահութահարկը:



